112 # 2 FF v~ &ph i w398 [SEFEIF]I S 522 %5 15

Pali-uni ispasisiza tu is-atusasamu

Ma-aq a sikopa tu siduq a, ni-i tu mamaszang a ispasisiza, heza-an i
ekitvevi-an tu is-atusasamu. Ma-aq mita Bununtuza ka ispasisiza ka, ma-aq
a ekitvevi-an, ma-aq a keteklasan a? Ma-aqg gabas ang a Bununtuza Kis
mapasiza ka, sia issia bananaz madadengaz a munhaan issia binano-az tu
madadengaz ta, ihaan binano-az ta mapa-is-av. Ma-ag a issia bananaz
madadengaz a kadavus, mapataz babu, ispinahip i na minmavala, pisisihalun
a issia binano-az a madadengaz, mapok-abug mapaka-un mapisbusuk paquu
davus mapipa ta mapinahip nai ta, asa tu uka sia na minmavala tu bunun ta
ka na ispali-aza.

Ma-ag is na kanaqtung in a, mapokbaas a na minmavala ka ki ququdan
siin 1 nakonun. mopa ta ka tupa-un in tu mapakanaqtung in, mamantuk in tu
mavala, ni-i in tungaan tupa, tupa-un in tu “ mavala ”. Ma-ag is kanaqtung
In @, hadasun i bananaz ta ka binano-az a munhaan issia bananaz ta tu
lumag. Ma-aq is ihaan in bananaz tu lumag a, masamu mugna mapa-is-av i
bunun.

Masalpu kis miliskin i, mopag i ma-aq lopa ko ka Bununtuza ka silili
kiituduma siduq tu ispasisiza tu, asa tu ihaan bananaz lumag mapa-is-av.

Heza ka mupusan mapa-is-av, tutuza tu kasalpu-undengaz is miliskin.

Kanagtung haan binano-az ta mapa-is-av a, mugna haan bananaz ta mapa-is-
av.

Ma-ag sia Bununtuza ka melangabasan tu ispasisiza ka, heza ka ni-i tu
magtu laktanan tu ispasisiza, sia tupa-un tu “ palasamu ”. ma-ag a bananaz i
binano-az is na mapasagaal a, asa tu tangus ang mapataqu ki siduq tu
Ismama-aq, mopad asa magansiap tu duug masamu. Ma-aq is toksisia tu
sidug a tama ka masamu, ma-aq is toksisia tu sidug a tina ka masamu amin,
ma-aq is toksisia ki tina ka issia ta tama tu sidug a masamu, ma-aq is
toksisia ki tina ka issia ta tina tu sidug a masamu amin. Issia nepi
melantangus tu madadengaz pinala tu teklas. Ma-aq is ikmuli ki sintu-asqaz
ti ka, na ki’haz i tastusiduq, na minkankanaang a tastusiduq; ma-aq is ni-i tu
kapimopa ki samu ti ka na isnunbus a tastulumag.

Asa ata ka Bununtuza tu malniniap 1 imita melantangus pinala pemita
tu ispasisiza tu samu ti. Asa ata tu matusuqtis, ka-a tu silansanun i ituduma
siduq tu is-atusasamu, matakunav i imita anak-anak makitvevi tu
melangabasan. Asa ata tu tangus ang sagaal mita anak-anak, kapisuqtis imita

Bununtuza kapanu-un a isteklasan tu is-atusasamu.

